
Nd. 168. Frumvarp til laga
um fiskiðjuver ríkisins.

Frá sjávarútvegsnefnd.

1. gr.
Fiskiðjuver ríkisins eru stofnuð til að tryggja nýtingu og örugga sölu á afla

fiskimanna fyrir sannvirði. samkvæmt nánari fyrirmælum þessara laga.

2. gr.
Ríkisstjórnin lætur reisa fiskiðjuver á Suðurnesjum fyrir verstöðvar á Reykja-

nesi, í Vestmannaeyjum, Höfn í Hornafirði og á ísafirði og viðar, eftir því sem þörf
þykir.

í fiskiðjuverunum skal vera f'iskmóttökustöð með aðstöðu til aðgerðar á fiski
og enn fremur til flatningar og söltunar á þeim fiski, sem ekki reynist unnt að
vinna á annan hátt. Þá skulu í Iiskiðjuverunum vera hraðfrystihús, niðursuðu-
verksmiðja, fiskimjölsverksmiðja, lifrarvinnslutæki og þau tæki önnur, sem hagkvæm
kunna að reynast til frekari vinnslu aflans.

3. gr.
Fiskiðjuver þau, sem ríkið reisir eða kann að eignast, skulu rekin sem sjálfs-

eignarstofnanir samkvæmt lögum þessum. Skal hvert fiskiðjuver fyrir sig hafa
sérstakt reikningshald, og sé fjárhagur þess algerlega sjálfstæður og óháður
iiðrl1Ill fiskiðjuverum.

4. gr.
Atvinnumálaráðherra skipar þriggja manna stjórn fyrir fiskiðjuver ríkisins,

einn samkvæmt tilnefningu Landssambands isl. útvegsmanna, einn samkvæmt til-
nefningu Alþýðusamhands Íslands, en þriðja mann skipar atvinnumálaráðherra
:ín tilnefningar, og er hann formaður stjórnarinnar. Stjórnin hefur aðsetur og
varnarþing í Reykjavík

Atvinnumálaráðherra setur stjórninni erindisbréf og ákveður laun hennar og
endurskoðenda,

Til þess að skuldbinda fiskiðjuver ríkisins þarf undirskrift tveggja stjórnar-
manna. Stjórn fiskiðjuveranna ræður í samráði við atvinnumálaráðherra forstjóra,
er annast daglegar framkvæmdir fyrir stjórnina.

Fyrir hvert fiskiðjuver skal ráðinn framkvæmdastjóri, er hefur á hendi dag-
legan rekstur viðkomandi iðjuvers og eftirlit með starfsemi þess.

Stjórn fiskiðjuvera ríkisins annast sölu afurðanna í samráði við atvinnumála-
ráðherra. Stjórn iðjuveranna ákveður með erindisbréfi starfssvið forstjóra og
framkvæmdastjóranna og laun þeirra.

5. gr.
Endurskoðendur fyrir iðjuverin séu þrir, kosnir á fundi sameinuðu Alþingi

til eins árs í senn.

6. gr.
Áður en ráðizt er í framkvæmdir skal gera fullkomnar áætlanir og teikningar

um stærð og fyrirkomulag, enn fremur stofnkostnaðaráætlun og rekstraráætlun,
sem lagðar skulu fyrir atvinnumálaráðherra til samþykktar.

7. gr.
Áður en hafizt er handa um byggingu fiskiðjuvers, skal fara fram ýtarleg

rannsókn á því, hver afköst þess þurfi að vera til þess að geta unnið úr öllum

1



sjávarafla á veiðisvæði viðkomandi iðjuvers. Skal þá jafnall taka tillit til þeirra
fiskvinnslustöðva eða verksmiðja, sem fyrir hendi eru á svæðinu.

8. gr.
Fiskiðjuver ríkisins kaupa fisk og annan sjávarafla af útgerðarmönnum og

sjómönnum fyrir verð, er miðist við markaðsverð að frádregnum nauðsynlegum
kostnaði, sbr. 1. og 10. gr. Atvinnumálaráðherra ákveður verðið að fengnum til-
lögum stjórnar fiskiðjuveranna.

9. gr.
Stjórn iðjuveranna skal jafnan tryggja þeim nægan sjávarafla til vinnslu

með samningum við útgerðarmenn og sjómenn, enda gangi samningsbundnir við-
skiptamenn fyrir öðrum um afhendingu fisks.

Áætlun um fiskmagn það, sem iðjuverin geta tekið á móti á hverjum tíma,
skul jafnan vera fyrir hendi, áður en starfræksla þeirra hefst.

10. gr.
Útgerðarmönnum og sjómönnum skal greiLt söluverð afurða þess fisks, sem

þeir afhenda til vinnslu, að frádregnum þeim kostnaði, sem nú gretmr:
1. Öllum venjulegum rekstrarkostnaði, þar með taldir vextir af stofnkostnaði.

eins og hann er á hverjum tíma.
:l. 2% fyrningargjald af húsum og mannvirkjum og 8% af vélum og áhöldum.
3. 2% gjald af keyptu hráefni í varasjóð.
4. Gjald skv. 13. gr. þessara laga.

Verði tap á rekstri einstaks iðjuvers, má vinna það upp á næstu 2 árum. Komi
í ljós við ársuppgerð. að andvirði afurða þess fisks, sem viðskiptamenn hafa látið
iðjuverunum í té til vinnslu, sé meira að verðmæti en áætlað hafði verið og út-
borgað, þá skal viðskiptamönnum greiddur mismunurinn í réttu hlutfalli við
fiskmagn það, sem hver og einn þeirra afhenti til vinnslu á árinu.

11. gr.
Heikningsár iðjuverunna skal vera almanaksárið. Skal stjórn þeirra gera reikn-

ingsskil fyrir starfsárið eigi síðar en svo, að endurskoðendur geti lokið störfum
fyrir 30. april ár hvert. Þegar endurskoðun er lokið, skal senda ríkisstjórninni
uf'rit af rekstrar- og efnahagsreikningum iðjuveranna, undirritað af stjórn þeirra
og áritað af endurskoðendum, ásamt skýrslu um störf og rekstur iðjuveranna á
árinu.

Reikningarnir skulu árlega hirtir í B-deild Stjórnartíðindanna.

12. gr.
Þegar ársuppgerð hvers iðjuvers er lokið og reikningar samþykktir, skal

halda sérstakan fund með þeim sjómönnum og útgerðarmönnum, sem skipt hafa
við iðjuverið. samkvæmt nánari reglum, er atvinnumálaráðherra setur. Verkefni
þessa fundar eru:
1. Lagður fram reikningur fiskiðjuvcrsins og hann ræddur. Jafnframt því séu

ræddar athugasemdir þær, sem viðskiptamenn hafa að gera við reksturinn á
liðnu ári.

2. Rædd starfstilhögun á næsta ári og gerðar tillögur til stjórnar iðjuversills um
fiskverð.

:i. Ræddar nýjungar viðkomandi rekstrinum og óskir um aukningu á starfsemi
iðjuversins eða breytingar á honum, ef fram koma.

4. Önnur mál.
Fundurinn sendi tillögur sínar til stjórnar fiskiðjuveranna og atvinnumála-

ráðherra.

13. gr.
Iðjuverin skulu greiða V2 % af brúttóandvirði seldra afurða ár hvert til bæjar-

og sveitarsjóðs, þar sem þau eru starfrækt, þó ekki yfir 25% af útsvörum viðkom-
andi bæjar- eða sveitarfélags það ár. Iðjuverin greiða ekki útsvar né tekju- og
eignarskatt.

14. gr.
Atvinnumálaráðuneytið setur nánari ákvæði um rekstur og tilhögun iðjuveranna

með sérstakri reglugerð. Í henni má ákveða, að sett skuli rekstrarráð fyrir hin ein-
stöku fiskiðjuver, skipuð mönnum búsettum á staðnum.

15. gr.
Lög þessi öðlast þegar gildi.

Ákvæði til bráðabirgða.
Ríkisstjórninni er heimilt að taka lán til framkvæmda samkvæmt lögum

þessum, allt að 25 milljónum króna.

Greinargerð.
Frv. þetta er flutt skv. beiðni atvinnumálaráðherra, og hafa nefndarmenn alveg

óbundnar hendur um afstöðu til þess. Svo hljóðandi greinargerð fylgdi frumvarpinu:
Á næsta ári (árslok 1947) verða að öllu forfallalausu flest þau fiskiskip,

sem keypt hafa verið til landsins eða smíðuð hér á landi fyrir atbeina Nýbygging-
arráðs, komin á sjó til veiða.

Við þessar aðgerðir nærfellt tvöfaldast f'iskiskipastóll landsmanna, eða úr
24470 tonnum (árslok 1945) í 47470 (árslok 1947).

Yfirlit það, sem hér fer á eftir, sýnir þessa stórkostlegu aukningu í einstökum
atriðum, tölu fiskiskipanna og hlutfallið milli togara og fiskibáta:

Aukning fiskiflotans: Tala

Fiskiskip (vélskip) í árslok 1945 528
Væntanleg viðbót til ársloka 1947 .,....... 119

Smálest
15087
7000

647 22087
Togarar:

Árslok 1945 28
Væntanleg viðbót 31

59
Allur fiskiflotinn :

Flotinn í árslok 1945 556
Væntanleg viðbót. .. . . .. . . . . . . . . . . . . .. .. . .. 150

706

Hlutfallsleg aukning frá árslokum 1945 til ársloka 1947:
Vélskip .
Togarar .
Allur flotinn , .

23%
111%
27%

9383
16000

25383

24470
23000
47470

46%
171%
94%

Þessi stórfellda aukning fiskiskipastólsins mun kosta um 140 milljónir króna.
Mun láta nærri, að keyptir verði fiskibátar fyrir um 60--65 milljónir króna, en tog-
arar fyrir um það bil 75-80 milljónir. Mestur hluti þessa fjár er erlendur gjald-
eyrir, þar sem aðeins eru byggðir fiskibátar innanlands fyrir um 12 milljónir kr.

Sjaldan hefur öll þjóðin verið samhentari um að verja fé landsmanna - hinum
dýrmæta erlenda gjaldeyri - heldur en til kaupa á fiskiskipunum. Þjóðin sá og skildi,
að þetta meginátak nysköpunarínnar, kaup fiskiskipanna, er sá grundvöllur, sem
efnahagur þjóðarinnar á næstu áratugum byggist á.

Þessi aukning fiskiskipastólsins getur orðið lyftistöng fyrir fjárhag allra lands-
manna og verður það, ef rétt er á haldið. En rétt undirstaða ein nægir þó ekki, mest
er undir því komið, hvernig tekst til um framhaldið - næstu skref nýsköpunarinnar.

Við hvert nýtt fiskiskip, sem kemur til landsins eða hleypt er af stokkunum
innan lands, eykst sjávaraflinn. Í árslok 1947 verður fiskaflinn nærri tvöfaldur miðað
við árið 1944. Árið 1944 voru veidd um 235 millj. kg af fiski, og mun varlega áætlað,
að fiskaflinn 1947---48 frá vetrarvertíð til vetrarvertíðar komist upp í hér um bil 400
millj. kg. Hér er átt við slægðan fisk með haus. Miðað við mannfjölda eru Íslend-
ingar nú þegar mesta fiskveiðaþjóð í heimi -- þegar aukning skipastólsins er
komin, má með sanni segja, að við séum algerlega háðir fiskinum og sölu fisks.

Það verður því að tryggja útvegsmönnum og sjómönnum sæmilegt verð fyrir
fiskinn, en til þess er óumflýjanlegt að afla markaða fyrir allan þann fisk, sem
við getum ekki selt á hinum mjög svo þröngu mörkuðum, sem við höfum búið að
undanfarin ár.

Er augljóst, að mjög er varhugavert að treysta um of á enska markaðinn, sem
fram til þessa dags hefur verið höfuðmarkaður okkar fyrir nýjan fisk. Hitt mun
byggilegra, að gera ráð fyrir, að þessi ísfisksmarkaður þrengist enn meir eða jafn-
vel loki st með öllu um lengri eða skemmri tíma. Þegar undanskilin eru tvö stríðs-
tímabil, árin 1914--1918 og 1939-1945, hefur isf'isksmarkaðurinn í Englandi verið
harla ótryggur frá upphafi vega og verð það, sem fengizt hefur fyrir fiskinn, mis-
jafnt og stundum það lágt, að vart eða alls ekki hefur svarað kostnaði.

Til þess að unnt sé að gera sér ljóst, að hve miklu leyti enski markaðurinn
hefur verið stríðsfyrirbæri, fer hér á eftir yfirlit yfir fiskmagn það, sem flutt hefur
verið út til Bretlands, annars vegar á friðartímabilinu fyrir síðustu heimsstyrjöld,
en hins vegar á styrjaldarárunum 1940--45:

Meðaltal áranna:

1931-35
193&--38

Millj. kg
17.8
16.3

Styrjaldarárin:
1940 98.7
1941 116.3
1942 136.8
1943 149.5
1944 ,....... 163.5

Eins og þetta yfirlit ber með sér, var útflutningurinn árið 1944 tífaldur á við
útflutning síðustu .mormðlu" árin fyrir stríðið.

Á tímabilinu frá 1944 til þessa dags hefur svo aftur hallað undan fæti í þessu
tilliti.

Árið 1945 nemur ísfiskútfIutningurtnn til Englands samt. 121.7 millj. kg. Þetta er
síðasta styrjaldarárið. Á þessu ári (1946) hefur útflutningurinn, það sem af er, minnk-
að enn meir, eða í 58 millj. kg fyrir hálft árið (jan.-jtmí). Þess ber að geta í þessu
sambandi, að sala á freðfiski til Bretlands, sem var miktl á stríðsárunum, hefur
verið sáralítil á þessu ári og hefur nú alveg stöðvazt.

Það þarf ekki að leita lengi til þess að finna orsakir þess, hve ótryggur enski
markaðurinn er. Bretar eru sjálfir, sem kunnugt er, ein mesta fiskveiði þjóð heims,
en auk þess leggja þeir nú hið mesta kapp á að auka skipakost sinn og fiskveiðar.
Er þetta líka skýringin á hinu misjafna verði, sem fengizt hefur fyrir fiskinn, þar

sem aflabrögð brezkra fiskimanna geta á svip stundu lækkað verðið niður úr öllu
valdi. Fjölda dæma mætti nefna um þetta, en allir muna ísfiskmarkaðinn s. 1. sum-
ar. Í maímánuði seldu togarar 38 sinnum afla í Bretlandi. Í 11. söluferðinni í þess-
um mánuði var salan minni en 6500 f:, sem mun vera undir kostnaðarverði. í júní
voru þó sölurnar enn þá lélegri. 25 söluferðir togara voru farnar í þeim mánuði. Þar
af seldu l(} fyrir minna en 6500 f og 6 fyrir mi.nna en 3100 f, og sala einstaks togara
i þeim mánuði komst niður í 950 f:. Síðustu mánuðina hafa sölur yfirleitt verið mjög
misjafnar og margar undir kostnaðarverði. Eru þetta mikil umskipti frá stríðsár-
unum, er það þóttu lágar sölur, er voru undir 9 þús. f:.

Að sjálfsögðu verðum við að kappkosta að halda í enska markaðinn eftir fremsta
megni og vinna til fulls aftur það góða orð, sem Íslenzki fiskurinn að nokkru leyti
tapaði á stríðsárunum af orsökum, sem ekki verða raktar hér. - Hitt er aftur á móti
jafnaugljóst, að brezki markaðurinn getur aðeins tekið á móti minnkandi hluta ís-
lenzka fisksins, eftir því sem aflamagnið eykst með komu nýju fiskiskipanna.

Í sambandi við markaðsmálin virðist ekki úr vegi að minnast á, hvernig ástatt
er hjá frændum okkar Norðmönnum. því að enda þótt þeir séu hvergi nærri eins
háðir afkomu sjávarútvegsins og vér, þá eru þeir samt mikil fiskveiðaþjóð og um
margt til fyrirmyndar á sviði fiskveiða og fiskiðnaðar.

Á árunum milli heimsstyrjaldanna (1918-39) tókst Norðmönnum að afla sér
góðra markaða víða um lönd, m. a. á meginlandi Evrópu fyrir fullunnar fiskvörur
(niðursuðuvörur o. Il.). Er það sérstaklega eftirtektarvert, hve niðursuðuvörurnar
eru stór liður í heildarútflutningi Norðmanna á þessu tímabili. Sem dæmi má taka
árið 1939. Það ár fluttu Norðmenn út alls sjávarafurðir fyrir 130 millj. kr., þar af
voru niðursuðuvörur fyrir um 45 millj. kr. Hér við bætast ýmsar aðrar fullunnar
fiskvörur. sem ekki eru taldar með í síðarnefndu upphæðinni. Sum árin hafa niður-
suðuvörurnar orðið helmingur allra útfluttra sjávarafurða. Á hinn bóginn er fisk-
magn það, sem notað er til niðursuðunnar, tiltölulega mjög lítill hluti af heiIdar-
aflanum. Niðursuðuvörurnar hafa þannig orðið mjög öruggur gjaldeyrisstofn fyrir
þjóðarbú Norðmanna.

Heimsstyrjöldin sleit öll tengsl Norðmanna við markaðslöndin af ástæðum, sem
öllum eru kunnar, og eftir stríðið var svo komið, að þeir voru mjög áhyggjufullir
um markaðshorfurnar. Tímaritið "N orges Utenrikshandel" (sem er útgefið af út-
flutningsráði Noregs) segir:

"Vér erum komnir langt aftur úr vegna stríðsins, en það hefur gefið keppi-
nautum vorum tældfæri til þess að komast inn á vora gömlu markaði. Vér megum
ekki halda að oss höndunum eða álykta sem svo, að hið mikla álit, sem Noregur
nýtur nú víðast í heiminum, sé nægilegt til þess að færa oss viðskiptavini vora á ný."

því miður virðist þessi ótti Norðmanna við skæða keppinauta, að minnsta kosti
hvað íslendinga áhrærir, ekki byggður á traustum grunni. Og víst er um það, að
Norðmenn hafa sjálfir ekki haldið að sér höndunum. Þeir hafa varið stórfé til erind-
rekstrar, auglýsinga og fleira, frá því stríði lauk, og orðið mikið ágengt.

Útflutningsskýrslur þeirra eftir stríðslokin bera þetta með sér. Árið 1945 fluttu
Norðmenn út fisk og fiskafurðir fyrir 95 millj. kr. Er athyglisvert, að þar af voru
aðeins niðursuðuvörur fyrir rúmar l(} millj. kr. (sbr. það, sem áður var sagt um
markaðstap þeirra). Langmestur hluti þessara niðursuðuvarafór til Þýzkalands og
Mið-Evrópu (eða 4000 tonn árið 1945) og miklu meira það, sem af er 1946, en enn
sem komið er liggja ekki fyrir sundurliðaðar skýrslur um útflutninginn á þessu
ári. Eftirfarandi tölur sýna þó aukinn fisk- og fiskafurðaútflutning Norðmanna á
þessu ári. Til samanburðar síðasti ársfjórðungur 1945:

Október-desember 1945 23.7 millj. kr.
Janúar-marz 1946 66.2

því ber ekki að neita, að Norðmenn standa að ýmsu leyti betur að vígi en við Í
baráttunni um markaðina í Evrópu. Fiskiðnaður þeirra stendur á gömlum merg,

þeir hafa miklu fjölbreyttari fiskafurðir á boðstólum o. s, frv. Hitt mun þó jafnrétt,
að íslendingum hefur aldrei boðizt betra tækifæri til þess að komast inn á þá mark-
aði á meginlandinu og raunar víðar, sem losnað hefur um vegna stríðsins.

Fyrir s. l. heimsstyrjöld hafði tekizt að selja talsvert af hraðfrystum fiski til
meginlands Evrópu. Í skýrslu fiskimálanefndar (útg. í tilefni af 10 ára starfi hennar)
er ritað allýtarlega um þennan útflutning. Þar má sjá, að á áratugnum 1930-1940
hefur útflutningurinn vaxið jafnt og þétt og var orðinn um 2600 smá lestir 1939, en
óx skyndilega 1940 upp í 8200 smálestir. Mestallur fiskurinn fór til Evrópu.

Eftirfarandi tafla sýnir þróun þessa útflutnings og hvernig hann skiptist á við-
skiptalöndin :

Skýrsla um útflutning á frystum fiski 1930-1933.
1930 }\)31 1932 1933

Lönd: kg kr. kg kr. kg kr. kg Ill'.

Bretland 1975 4:i0 " " 266f):i8 (i79:i4 :377155 79599
Svíþjóð 459250 68889 645:34 28062 " " 45 5
Þýzkaland " . 10947() 16421 :\00 60
Spánn 500474 75671 " "ítalía ....... 202146 30321 " " "Danmörk .... 2000 870 21:iO \)79 "Noregur ..... 2600 1 ilil " " " "Pólland ..... " " " " "Frakkland .. " " " " " "Svíss ....... "U. S. A ..... " " " " " " "Tékkóslóvakía

" " "1273321 191732 69134 24075 268968 68973 377200 79604
Meðalverð á kg 15 aurar 35 aurar 26 aurar 21 eyrir

Þessi ár var fiskurinn heilfrystur, og er verðið því ekki sambærilegt við það, sem
síðar varð, er fiskurinn var flakaður.

Skýrsla um útflutning á frystum fiski 1934-1937.
1934 1935 1936 1937

Lönd: kg kr. kg kr. kg kr. kg kr.
Bretland 400900 94392 417647 176009 800905 436398 1438158 1290455
Svíþjóð ...... 6297 4172 8765 7320 20754 24345
Þýzkaland .... " 2377 756
Spánn ........ " " "ítalía ......... " " " " " " "Danmörk ..... 1550 270 2088 170:i " 435 94
Noregur ...... " " " " " " "Pólland ...... 10400 2811 200000 30000 " 142113 34973
Frakkland .... 840 340 " "Sviss ......... 140 25 " " " "U. S. A. ...... 210347 86128 144066 73957
Tékkóslóvakía

" " 28866 12066
416850 97418 626512 212249 1020017 529846 1776769 1436646

Meðalverð á kg 23 aurar 84 aurar 52 aurar 81 eyrir

Skýrsla um útflutning á frystum fiski 1938-1940.
193R 1939 1940

Lönd: I,g kr. kg kr. kg kr,

Bretland .......... 162,1930 1608026 2543993 2780569 8264751 105089f.8
Svíþjóð ........... 3680 4400 6375 9563 "Þýzkaland ......... 3690 1500 101 87 "Spánn ............. " " " " "ítalía ............. " " " " "Danmörk .......... 1346 1430 5080 9904 " "Noregur ........... " " " " " "Pólland ........... 30150 8424 14700 5200
Frakkland ......... " " " "Sviss .............. " " " " "U. S. A. ........... " " 5811 2367 2084 2227
Tékkóslóvakía ..... " " " " "Önnur lönd ....... " 784 600 "

1663796 1623780 2576844 2808270 8266835 10511195
Meðalverð á kg 98 aurar 109 aurar 127 aurar

A stríðsárunum var flutt út enn meir af hraðfrystum fiski, og fór hann mest-
allur til Englands. Þessi markaður er nú lokaður með öllu, enda að mestu leyti stríðs-
fyrirbæri, þótt ekki sé óhugsandi, að eitthvað verði hægt að selja til Bretlands í fram-
tíðinni, þegar enska þjóðin hefur náð sér efnalega eftir styrjöldina.

Um framleiðslu fiskniðursuðuvara er þetta að segja: Frá því um 1907 hafa margar
tilraunir verið gerðar til þess að framleiða niðursuðuvörur til útflutnings. Margar
þessar tilraunir, sem yfirleitt voru gerðar af vanefnum, háru lítinn árangur, fyrir-
tækin hættu, áður en fullreynt var um árangurinn.

Nokkur skriður komst á þessa framleiðslu á árunum fyrir heimsstyrjöldina síð-
ustu. T. d. voru fluttar út rækjur fyrir 150 þús. kr. á ári árin 1~3·7-40. Mestur hluti
þeirrar framleiðslu fór til Danmerkur, þar til markaðurinn lokaðist í apríl 1940.
Nokkuð seldist einnig af rækjum til annarra landa á meginlandinu, og sýndi reynsla
þessi, að talsverðir sölumöguleikar voru fyrir þessa vöru.

Talsvert seldist einnig af öðrum niðursuðuvörum til meginlandsins næstu árin
fyrir 1940, en stríðið batt endi á þennan útflutning.

Þótt hlutur fiskniðursuðuvaranna á fyrrnefndum árum væri smár í hlutfalli við
heildarútflutning sjávarafurða á sama tíma, þá sýndi hann þó, að mikils má vænta
af þessari framleiðslugreín, ef henni væri sýndur sá sómi, sem vert væri.

Um framleiðslu fiskniðursuðuvara gildir það frekar en um marga aðra fram-
leiðslu, að hún krefst mikils fjármagns, margháttaðs undirbúnings og tilrauna, sem
kosta bæði fé og fyrirhöfn og eins ötuls starfs um öflun markaða.

Aður en framleiðsla á nýjum vörutegundum er hafin, þurfa að fara fram marg-
víslegar vísindalegar tilraunir og rannsóknir. Það þarf að rannsaka hráefnið, gera
ýmiss konar tilraunir til þess að fá úr því skorið, á hvern hátt því verði breytt í sem
bezta og eftirsóttasta vöru. Enn fremur þarf að gera tilraunir með umbúðir, prófa
geymsluhæfni vörunnar o. m. fl.

Nú, þegar um greiðist í viðskiptalöndunum, skiptir það miklu máli, að við séum
undir það búnir að hagnýta þá markaðsmöguleika svo vel sem kostur er. En enn
sem komið er vantar mikið á, að nægileg og fullkomin framleiðsluskilyrði séu til í
landinu fyrir þessar vörur.

Það mun láta nærri, að samanlögð afkastageta hraðfrystihúsanna, sem nú eru
til í landinu, sé um 750 tonn á sólarhring. sé gert ráð fyrir, að aðeins % af bátafisk-
inum (sem mun þó vera of lágt) verði frystur á vetrarvertíð 1947, þá þurfa afköst

hraðfrystihúsanna samanlagt að vera um 1250 smálestir á sólarhring (sé gert ráð
fyrir meðalafla). Með öðrum orðum vantar okkur hraðfrystihús með 500 smálesta
afköstum á sólarhring eftir aðeins eitt ár.

Þess ber þó að geta í þessu sambandi, að nokkrum stækkununi og nýsmiðum
hraðfrystihúsa verður lokið fyrir þennan tíma að öllu forfallalausu. Eins ber að taka
tillit til hins myndarlega fiskiðjuvers fiskimálanefndar í Reykjavík, sem nú er í
byggingu.

Hins vegar verður að hafa í huga, að svo geti atvikazt. að frysta yrði allan báta-
fiskinn og jafnvel að togarar legðu upp afla til frystingar, ef skilyrði væru fyrir hendi
í landi til að taka við fiskinum.

Í stefnuskrá flokka þeirra, sem stóðu að fyrrverandi ríkisstjórn, er yfirleitt
gengið út frá því, að einkaframtak þeirra, sem leggja vildu fé í sjávarútgerð eða
fiskiðju, fengi að njóta sín jafnhliða því, sem opinberum aðilum væri gefinn kostur
ú að taka þátt í nýsköpun atvinnuveganna. Þar segir:

"Tæki þessi (þ. e. framleiðslutæki) skulu seld einstaklingum eða félögum og
slík félög lll. a. stofnuð af opinberri tilhlutun, ef þörf gerist."

Þrátt fyrir dugnað og áræði fjölmargra einstaklinga um skipakaup og stofnun
fiskiðju, þá verður nú vart hægt að álykta annað en það sé einkaframtakinu alger-
lega ofviða að leysa úr hinni miklu og brýnu þörf lands og þjóðar fyrir fullkominn
fiskiðnað í stórum stíl, sem standi jafnfætis þVÍ bezta, er aðrar þjóðir eiga á því sviði.

Erfiðleikarnir um fjáröflun til bygginga á fiskiðjuverum, sem tryggja átti með
stofnlánadeild sjávarútvegsins, benda ótvírætt til þess, að þeir einstaklingar í þjóð-
félaginu, sem mest fjárráð hafa, álíti ekki heillavænlegt að leggja fé í fiskiðjufyrir-
tæki.

Í þessu sambandi má benda á, að eitt helzta fiskiðjuverið, sem hafizt he'fur
verið handa um byggingu á með alhliða hagnýtingu aflans fyrir augum, er fiskiðju-
verið í Reykjavík, sem byggt er fyrir atbeina og á kostnað rikisins.

Það er eftirtektarvert um fyrirtæki þau, sem hafizt hefur verið handa um bygg-
ingu á með aðstoð Nýbyggingarráðs, að langmestur hluti þess fjár, sem áætlað hefur
verið að lána á árunum 1946-1947, fer til bygginga áhraðfrystihúsum, eða yfir 20
millj. kr. Um þetta er vitanlega ekki nema gott eitt að segja. Þörfin fyrir hraðfrysti-
hús er brýn og það í enn stærri mæli, eins og áður hefur verið bent á. En á sama tíma
(árin 1946 og 47) er ráðgert að veita aðeins 1112 milljón króna til byggingar niðursuðu-
verksmiðja og enn minna til fiskimjölsverksmiðja. Þegar tekið er tillit til, að stofn-
kostnaður slíkra fyrirtækja, ef þau eiga að vera fullkomin í alla staði, er mjög mikill,
þá er augljóst, að um smámuni er að ræða.

Útkoman virðist þVÍ verða sú, að einhæf fiskiðjufyrirtæki (ef til vill aðeins hrað-
frystihús) koma upp á nýjum stöðum, og mikið af afla eða úrgangi fer forgörðum,
þar sem ekki eru tæki fyrir hendi til að breyta þeim Í markaðsvöru. Er þetta mjög
óheppilegt frá þjóðhagslegu sjónarmiði og hefur auk þess áhrif í þá átt að lækka fisk-
verðið til bátaeigenda og sjómanna.

Eins og áður er getið, þolir mál þetta enga bið. Ef takast á að hagnýta aflaaukn-
inguna, sem verður á næstu 12-15 mánuðum, hefði öllum undirbúningi að viðbót-
arbyggingum á hraðf'rystíhúsum og fiskiðjuverum í stórum stíl átt að vera lokið nú
og framkvæmdir hafnar.

Eins og sakir standa, virðist óhjákvæmilegt, að Alþingi og ríkið sjálft taki for-
ustuna og hefji hið fyrsta byggingu fiskiðjuvera í nokkrum helztu veiðistöðvum
landsins, og frumvarpið um fiskiðj uver ríkisins er borið fram til þess að hrinda
þessu mesta hagsmunamáli útvegsins í framkvæmd.

1þessu sambandi er ástæða til að minnast á forustu ríkisins á sínum tíma til þess
að tryggja afkomu síldarútvegsins með byggingu síldarverksmiðja ríkisins. Enda
þótt í upphafi væru mjög skiptar skoðanir um afskipti ríkisins af síldarútvegsmálun-
um, þá mun nú enginn draga í efa, að einmitt þau komu traustum fótum undir síldar-
útveginn, en hann þótti áður mjög ótryggur atvinnuvegur eða jafnvel hreinasta spá-

kaupmennska. Álit eins af elztu og reyndustu síldarútvegsmönnum, sem hér fer á
eftir, mun nú orðið vera almenn skoðun útvegsmanna í þessu efni:

"Bygging síldarverksmiðja ríkisins gerði sidarútgerðina trygga, sérstaklega stærri
vél- og línubátaútgerð, og eftir þessa breytingu lagði fjöldi útgerðarmanna eingöngu
stund á síldveiðar, þó aðallega Norðlendingar. og hættu alveg við þorskútgerðina,
og fyrir þessa styrjöld var hagur þeirra yfirleitt betri en hinna, sem stunduðu þorsk-
veiðar samhliða síldarútgerðinni, eins og allur fjöldi Vestfirðinga og Sunnlendinga
gerði."

í áframhaldi af þessum ummælum er ekki úr vegi að minnast þess, hve miklu
betur síldarútvegurinn er nú it vegi staddur hvað vinnslumöguleika snertir heldur
en aðrar greinar sjávarútvegsins.

Árið 1944 var afkastagetu síldarverksmiðjanna :í. öllu lamiinu samanlagt um
35 þúsund mál á sólarhring.

Nú í árslok 1946 er afkastageta stldarverksmiðjanna samanlagt um 73 þúsund
mál á sólarhring, þ. e. a. s. síðustu 2 árin hafa vinnsluskilyrði síldarverksmiðjanna
meir en tvöfaldazt, eða nánar tiltekið aukizt um 110%.

Nú þegar geta síldarverksmiðjurnar tekið ii móti öllum afla fiskibátanna. eins
og hann verður eftir að aukning skipastólsins hefur farið fram (1948), undir öllum
venjulegum kringumstæðum.

Hér hefur verið haldið rétt á málunum. Áður en nýju fiskiskipin koma til lands-
ins, hefur það verið tryggt, að þau geti lagt síldaraflann á land til vinnslu.

Eins og áður er sagt, hefur ríkið sjálft jafnan haft forustu um byggingu síldar-
verksmiðja, og svo var enn um síðustu verksmiðjubyggingarnar, sem ráðizt var í
af stórhug og framsýni við ýmis erfið skilyrði.

Ef fram taks ríkisvaldsins hefði ekki notið við, eru engin líkindi til, að einka-
framtakið hefði haft bolmagn til að hrinda verkinu í framkvæmd og jafnvel ekki
heldur áræði til þess, því að "alltaf getur síldin brugðizt". Slíkar byggingar hljóta
ávallt að vera bundnar nokkurri áhættu. Auk þess, sem áður er sagt, skulu nú til-
færð nokkur atriði, sem styðja það álit, að rétt sé og jafnvel óhjákvæmilegt, að ríkið
hafi forgöngu um stofnun nýtizku fiskiðjuvera :

a. Fiskiðjuverin kæmust upp fljótar, ef forgöngu ríkisins nyti við. En eins og
áður er sagt, þolir málið enga bið, þar sem a. m. k. nýju hraðf'rystihúsin þyrftu að
geta tekið á móti afla á vetrarverlíð 1947--48. Hins vegar er ekkert, sem bendir til
þess, að aðrir aðilar en ríkið hafi neitt á prjónunum í líkingu við fiskiðjuver þau,
sem frv. gerir ráð fyrir, að hafizt verði handa um byggingu á. Ef ekki verður horfið
að þessu ráði, er ekki annað fyrirsjáanlegt en að við stöndum uppi eftir 1-2 ár með
nýtízku skipa flota búinn beztu tækjum, en vanti hraðfrystihús og vinnuskilyrði til
að vinna úr ys til vz fiskaflans fyrir þá markaði, sem mestar líkur benda til, að unnt
verði að fá.

b. Ríkið hefur bezta aðstöðu til að tryggja nægilegt fjármagn, er þarf til bygg-
ingar iðjuveranna. Eins og nú standa sakir, er ekki útlit fyrir, að stofnlánadeild
sjávarútvegsins fái nema lítinn hluta þess fjármagns, sem þarf til allra þeirra fram-
kvæmda, sem fyrirhugaðar eru. Lán þetta var boðið út 5. júlí s. l. og seldist svo til
ekkert af vaxtabréfunum fyrr en í októbermánuði. eftir að hafinn var mikill áróður
af hendi ýmissa aðila, en þá komst nokkur skriður á söluna. En enda þótt hinar út-
boðnu 10 milljónir króna seldust upp, þá mundu þær hrökkva skammt, þegar tillit
er tekið til þess, hve sjálf bátaútgerðin er fjárþurfandi. Er því ekki líklegt, að fé fáist
til nægilega skjótrar úrlausnar á þessum vanda útvegsins, nema fyrir tilstilli ríkisins.

c. Forganga ríkisins um byggingu fiskiðjuvera mundi tryggja það, að þau yrðu
svo fullkomin sem kostur er á, enda er allur sparnaður um stofnkostnað slíkra fyrir ..
tækja hið mesta ráðleysi. Mest ríður á því, að slík iðjuver hafi sem fjölbreyttasta
vinnslu og geti hagnýtt sem allra mest af afla þeim, sem berst á land á hverjum stað
fyrir sig.

d. Stórrekstur - eins og fiskiðjuvorin eru fyrirhuguð - tryggir fjárhagslega
öruggarí starfrækslu, ekki sízt af þeim orsökum, að einungis stórfyrirtæki geta að
áliti sérfræðinga hagnýtt ýmis úrgangsefni fisks, sem að öðrum kosti nýtast ekki, ef
um smárekstur er að ræða. Ýmsar rannsóknir koma þá fyrst að fullkomnu gagni,
að þær séu gerðar í stórum stíl. Fiskiðjuver ríkisins þurfa að hafa nægilega starfs-
krafta, bæði sérfræðinga, er framkvæmi vísindalegar rannsóknir og tilraunir og hafi
stöðugt eftirlit með framleiðslu vörunnar, og sérfróða menn í hinum einstöku
vinnslugreinum.

e. Ríkisrekin fiskiðjuver mundu beinlínis hjálpa smærri fiskiðjufyrirtækjum
einstaklinga með því að kaupa af þeim úrgang, sem þau hefðu ekki sjálf tök á að
vinna úr og færu því forgörðum að öðrum kosti.

I. Forganga ríkisins er mikil trygging fyrir vöruvöndun, en eins og kunnugt er,
skipta vörugæðin meginmáli, þegar um sölu á fiskafurðum er að ræða. Nægir í
því efni að minna á síldarverkunina áður en opinbert mat, óháð framleiðendum, komst
á. Auk þess eru fullkomin tæki til framleiðslunnar yfirleitt mikið öryggi fyrir betri
vinnubrögðum og vandaðri vöru.

g. Einkafyrirtæki er ekki hægt að skylda að taka á móti afla undir öllum kring-
umstæðum. Fiskiðjuver ríkisins hefðu lögum samkvæmt skyldum að gegna gagnvart
útvegsmönnum og yrðu beinlínis aðili, sem útvegsmenn gerðu kröfur til um að skapa
öryggi fyrir atvinnuveg þeirra allt árið.

h. Fiskiðjuver ríkisins mundu tryggja útvegsmönnum og sjómönnum hæst verð
á hverjum tíma fyrir aflann, þar eð hagsmunir útvegsmanna og sjómanna yrðu á-
kvarðandi um fiskverðið. Nægir í þessu sambandi að minna á, að síldarverksmiðjur
ríkisins hafa verið ákvarðandi um síldarverðið, en einkafyrirtæki hagað verði sínu
eftir því.

i. Tæplega er hægt að búast við, að aðrir en ríkið leggi verulegt fjármagn í fram-
leiðslu nýrra markaðsvara, því að slíkar tilraunir eru að jafnaði bundnar talsverðri
fjárhagslegri áhættu 'og skila oft ekki arði fyrr en eftir mörg ár.

Aftur á móti mundi reynsla sú, sem fiskiðjuver ríkisins fengju af tilraunum
um nýjar útflutningsvörur eða hagnýtingu úrgangs, verða mjög mikilvæg fyrir þá
einstaklinga, sem hefjast vildu handa um byggingu nýrra fiskiðjufyrirtækja.

Í frv. um fiskiðjuver ríkisins er tekið fram, að í hverju iðjuveri skuli vera hrað-
frystihús, niðursuðu= og niðurskurðarverksmiðja, fiskimjölsverksmiðja, lifrar-
bræðslu- og söltunarstöð. Að sjálfsögðu koma margar fleiri vinnslu aðferðir til greina
bæði eftir stærð iðjuversins og eins hins, hvar það er staðsett. Yrðu sérfróðir
menn og sérfræðingar að ráða fram úr því, hvaða vinnslugreinar væru heppilegastar
ft hverjum stað, þannig að hvert fiskiðjuver geti hagnýtt sem allra mest af úrgangi
þeim, sem til fellur á staðnum.

Sama er að segja um heildarskipulag hvers iðjuvers og afstöðu hverrar vinnslu-
greinar innan þess. Þar verður álit sérfræðinga að koma til. En skipulagi fiskiðju-
veranna verður að vera þannig háttað, að vinnuaflið hagnýtist sem bezt, t. d. þarf að
vera löndunarmiðstöð í sambandi við hvert fiskiðjuver, þar sem afhending alls fisks
fer fram, og æskilegast væri að koma upp löndunartækjum, og gætu þá fiskimenn
afhent fiskinn við skipshlið. Þá er nauðsynlegt að nota alls konar vélar, þar sem
þeim verður komið við.

Frv. um fiskiðjuverin gerir ráð fyrir byggingu fiskiðjuvera á Suðurnesjum, í
Vestmannaeyjum, Höfn í Hornafirði og á Ísafirði. Eru þessir staðir valdir með tilliti
til þess, að þörfin fyrir slík fyrirtæki er mjög brýn þar, þar sem mikill fjöldi fiski-
báta er gerður út þaðan og margir nýir bætast í hópinn. Auk þess geta bátar frá ná-
lægum stöðum haft full not af fiskiðjuverunum. T. d. geta bátar frá stöðum við
Heykjanes að norðan og sunnan lagt upp afla sinn eða flutt hann öðruvísi til fiskiðju-
versins, og sama máli gegnir um ísafjörð.

